
13.10.2016 Nr. 57/1929EES-viðbætir við Stjórnartíðindi Evrópusambandsins

FRAMKVÆMDASTJÓRN EVRÓPUSAMBANDSINS HEFUR,

með hliðsjón af sáttmálanum um starfshætti Evrópusambandsins,

með hliðsjón af reglugerð Evrópuþingsins og ráðsins (EB) nr. 1272/2008 frá 16. desember 2008 um flokkun, merkingu 
og pökkun efna og blandna, um breytingu og niðurfellingu á tilskipunum 67/548/EBE og 1999/45/EB og um breytingu á 
reglugerð (EB) nr. 1907/2006 (1), einkum 5. mgr. 37. gr.,

og að teknu tilliti til eftirfarandi:

1)	 Í 3. hluta VI. viðauka við reglugerð (EB) nr. 1272/2008 eru tvær skrár yfir samræmda flokkun og merkingu hættulegra 
efna. Í töflu 3.1 er tilgreind samræmd flokkun og merking hættulegra efna sem byggist á þeim viðmiðunum sem 
settar eru fram í 2.–5. hluta I. viðauka við reglugerð (EB) nr. 1272/2008. Í töflu 3.2. er tilgreind samræmd flokkun 
og merking hættulegra efna sem byggist á þeim viðmiðunum sem settar eru fram í VI. viðauka við tilskipun ráðsins 
67/548/EBE (2).

2)	 Þar eð tilskipun 67/548/EBE hefur verið felld úr gildi frá og með 1. júní 2015 ætti að fella brott töflu 3.2 í 3. hluta, VI. 
viðauka. Til þess að auðvelda umskipti yfir í fulla beitingu reglugerðar (EB) nr. 1272/2008 ætti brottfellingin þó ekki 
að taka gildi fyrr en 1. júní 2017.

3)	 Tillögur um nýjar, uppfærðar eða brottfelldar, samræmdar flokkanir og merkingar á tilteknum efnum hafa verið 
lagðar fyrir Efnastofnun Evrópu skv. 37. gr. reglugerðar (EB) nr. 1272/2008. Samkvæmt álitum á þeim tillögum 
sem áhættumatsnefnd Efnastofnunar Evrópu (hér á eftir nefnd áhættumatsnefndin) gaf út, sem og athugasemdum 
sem bárust frá hlutaðeigandi aðilum, er rétt að innleiða, uppfæra eða fella brott samræmda flokkun og merkingu á 
tilteknum efnum.

4)	 Að því er varðar efnið blý leggur áhættumatsnefndin til í vísindalegu áliti frá 5. desember 2013 að flokka það sem efni 
sem hefur eiturhrif á æxlun í undirflokki 1A. Hins vegar, í ljósi þess að fullvissu skortir að því er varðar lífaðgengi 
blýs í gegnheilu formi, þarf að gera greinarmun á milli gegnheila formsins (kornastærð meiri en eða jöfn og 1 mm) og 
duftforms (kornastærð minni en 1 mm). Því er rétt að innleiða sértæk styrkleikamörk sem eru ≥ 0,03% fyrir duftform 
og almenn styrkleikamörk sem eru ≥ 0,3% fyrir gegnheilt form.

5)	 Að því er varðar koparefni ætti að fella umhverfislegu flokkunina, sem lögð var til í álitum áhættumatsnefndarinnar frá 
4. desember 2014, inn í VI. viðauka við reglugerð (EB) nr. 1272/2008 þar eð fullnægjandi rannsóknaniðurstöður eru til 
staðar sem réttlæta þessa nýju flokkun. Hins vegar ætti ekki að taka margföldunarstuðlana með, sem lagðir eru til fyrir 
langvinna hættu fyrir vatnsumhverfi, þar eð áhættumatsnefndin þarf að leggja frekara mat á þá í ljósi vísindagagna um 
eiturhrif í vatni sem iðnaðurinn lagði fram eftir að álit áhættumatsnefndarinnar var sent til framkvæmdastjórnarinnar.

6)	 Breyta ætti reglugerð (EB) nr. 1272/2008 til samræmis við það.

7)	 Ekki ætti að gera þá kröfu að farið sé að nýju, samræmdu flokkuninni þegar í stað þar eð nauðsynlegt er að veita 
birgjum tiltekinn frest til að aðlaga merkingar og pökkun efna og blandna að nýju flokkuninni og selja fyrirliggjandi 
birgðir. Þessi frestur er einnig nauðsynlegur til að gera birgjum kleift að aðlagast að og fara að öðrum lagalegum 
skuldbindingum sem leiða af nýju samræmdu flokkununum á efnum eins og þeim sem kveðið er á um í 22. gr. (f-lið) 

(*) 	 Þessi ESB-gerð birtist í Stjtíð. ESB L 195, 20.7.2016, bls. 11. Hennar var getið í ákvörðun sameiginlegu EES-nefndarinnar nr. 179/2016 frá 23. september 
2016 um breytingu á II. viðauka (Tæknilegar reglugerðir, staðlar, prófanir og vottun) við EES-samninginn, biður birtingar. 

(1)	 Stjtíð. ESB L 353, 31.12.2008, bls. 1.
(2)	 Tilskipun ráðsins 67/548/EBE frá 27. júní 1967 um samræmingu ákvæða í lögum og stjórnsýslufyrirmælum um flokkun, pökkun og merkingu hættulegra 

efna (Stjtíð. EB 196, 16.8.1967, bls. 1).

REGLUGERÐ FRAMKVÆMDASTJÓRNARINNAR (ESB) 2016/1179

frá 19. júlí 2016

um breytingu á reglugerð Evrópuþingsins og ráðsins (EB) nr. 1272/2008 um flokkun, merkingu og 
pökkun efna og blandna í því skyni að laga hana að tæknilegum og vísindalegum framförum (*)

2016/EES/57/78

eða 23. gr. reglugerðar Evrópuþingsins og ráðsins (EB) nr. 1907/2006 (3), þeim sem kveðið er á um í 50. gr. reglugerð 
Evrópuþingsins og ráðsins (ESB) nr. 528/2012 (4) eða í 44. gr. reglugerðar Evrópuþingsins og ráðsins (EB) nr. 
1107/2009 (5).

8)	 Í samræmi við umbreytingarákvæði reglugerðar (EB) nr. 1272/2008, sem heimila að nýjum ákvæðum sé beitt fyrr og 
af frjálsum vilja, skal birgjum gefinn kostur á að beita nýju, samræmdu flokkuninni og að aðlaga merkingu og pökkun 
til samræmis við það að eigin frumkvæði fyrir lokadaginn til að uppfylla ákvæðin.

9)	 Ráðstafanirnar, sem kveðið er á um í þessari reglugerð, eru í samræmi við álit nefndarinnar sem komið var á fót skv. 
133. gr. reglugerðar (EB) nr. 1907/2006.

SAMÞYKKT REGLUGERÐ ÞESSA:

1. gr.

Reglugerð (EB) nr. 1272/2008 er breytt sem hér segir:

1) 	 Ákvæðum VI. viðauka er breytt í samræmi við viðaukann við þessa reglugerð.

2) 	 Í VI. viðauka falli tafla 3.2 brott.

2. gr.

1. 	 Reglugerð þessi öðlast gildi á tuttugasta degi eftir að hún birtist í Stjórnartíðindum Evrópusambandsins.

2. 	 Reglugerð þessi kemur til framkvæmda frá og með 1. mars 2018.

Ákvæði 2. mgr. 1. gr. koma til framkvæmda frá og með 1. júní 2017.

3. 	 Þrátt fyrir 2. mgr. er heimilt að flokka, merkja og pakka efnum og blöndum í samræmi við reglugerð (EB) nr. 
1272/2008, eins og henni er breytt með þessari reglugerð, fyrir 1. mars 2018.

	 Reglugerð þessi er bindandi í heild sinni og gildir í öllum aðildarríkjunum án frekari lögfestingar.

	 Gjört í Brussel 19. júlí 2016.

		  Fyrir hönd framkvæmdastjórnarinnar,

		  Jean-Claude JUNCKER

		  forseti.

________

(3)	 Reglugerð Evrópuþingsins og ráðsins (EB) nr. 1907/2006 frá 18. desember 2006 um skráningu, mat, leyfisveitingu og takmarkanir, að því er varðar 
efni (efnareglurnar (REACH)), um stofnun Efnastofnunar Evrópu, um breytingu á tilskipun 1999/45/EB og um niðurfellingu á reglugerð ráðsins (EBE) 
nr. 793/93 og reglugerð framkvæmdastjórnarinnar (EB) nr. 1488/94, sem og tilskipun ráðsins 76/769/EBE og tilskipunum framkvæmdastjórnarinnar 
91/155/EBE, 93/67/EBE, 93/105/EB og 2000/21/EB (Stjtíð. ESB L 396, 30.12.2006, bls. 1).

(4)	 Reglugerð Evrópuþingsins og ráðsins (ESB) nr. 528/2012 frá 22. maí 2012 um að bjóða sæfivörur fram á markaði og um notkun þeirra (Stjtíð. ESB  
L 167, 27.6.2012, bls. 1).

(5)	 Reglugerð Evrópuþingsins og ráðsins (EB) nr. 1107/2009 frá 21. október 2009 um setningu plöntuverndarvara á markað og um niðurfellingu á tilskipu-
num ráðsins 79/117/EBE og 91/414/EBE (Stjtíð. ESB L 309, 24.11.2009, bls.1).

